
Rimejas que r imejaràs

( E rns t  E rdmannsdör f f e r )

I  a de tot dins los libres publicats al  s.  XIX sus la matèria
(lenga, literatura, istòria) occitana, e es aquò que nos butèt a
recampar aquela colleccion. Lo diccionari  de las rimas dels
trobadors de l’Ernst Erdmannsdörffer es interessant per mai
d’una rason. La primièra es un pauc lo mistèri a l’entorn de
l’autor,  que  se  sap  pas  res  d’el  a  despart  de  sa  corteta
biografia  en  latin  a  la  fin  de  l’estampat  de  dissertacion.
D’efièch, aquel estampat titolat Die Reime der Trobadors (las
rimas dels trobadors, 1895) se transforma en libre, paregut en
1897, amb un autre títol, mai clar benlèu per téner compte de
la  criticòta  d’Edmund  Stengel  pareguda  dins  lo  Kritischer
Jahresbericht  über  die  Fortschritte  der  romanischen
Philologie. La  Chronique anonima pareguda dins  Romania  es
tanben rapòrt a la primièra edicion. Al contrari, la critica per
Oscar  Schultz-Gora  pareguda  dins  lo  Literaturblatt  für
germanische  und  romanische  Philologie es  sus  la  segonda
edicion. En gròs, totas aquelas criticas fan pas del diccionari
de rimas de l’Erstmanndörffer un libre de referéncia. Es citat
ça que la dins qualques estudis de las annadas que seguisson
sa publicacion, emai dins la bibliografia d’òbras mai recentas
coma  Martin-Dietrich  Gleßgen,  Max  Pfister,  "Okzitanische
Koine" (in  Lexikon  der  romanistischen  Linguistik. Die
einzelnen  romanischen  Sprachen  und  Sprachgebiete  vom
Mittelalter bis zur Renaissance V/2, 1995).

La  primièra  edicion,  Die  Reime  der  Trobadors,  soguèt
numerizada  per  Google  a  la  bibliotèca  de  l’Universitat  de
Harvard, e publicada sus l’Internet Archive:

https://archive.org/details/diereimedertrob00erdmgoog

Ne tiram sonque l’autobiografia d’Erdmannsdörffer,  titolada
Vita, qu’es en latin. Sabèm qu’es nascut a Łuków (Luckau) en
Lusàcia  Bassa,  país  sorab,  lo  27  de  genièr  de  1870,  filh
d’autre Ernst e d’Ewa Helena Ruthardt.  En furgar suls sits

genealogics, sabèm que s’èran maridats a Altenburg en 1865.
Un fraire sieu, Carl Friedrich, nasquèt lo 16 de setembre de
1865,  e  foguèt  batejat  lo  21  d’octobre  a  Sankt  Pauli,  una
parròquia de Berlin (relevat pel sit Familysearch). Una sòrre,
Adda Helena Katharina, moriguèt quora neneta a  Łuków en
1872  (acte  escanerizat  pel  Brandeburgisches  Landeshaupt-
archiv).  Lo  nom  de  familha  ven  segurament  d’un
Erdmannsdorff.  I  a  maites  vilatges  coneguts  dins  l’aira
germanica, d’Àustria Nauta a la Prússia Orientala, en passant
per Boèmia, Turíngia e Saxònia.

La critica per Edmund Stengel (1845-1935) pareguèt dins lo
Kritischer  Jahresbericht  über  die  Fortschritte  der
romanischen  Philologie numerizat  per  Google  (bibliotèca
desconeguda)  e  publicat  per  l’Internet  Archive:
https://archive.org/details/bub_gb_NGFAAQAAIAAJ

La critica anonima pareguda dins la Chronique de Romania es
tirada  del  numèro de  1895,  reeditat  per  Slatkine  en  1974,
numerizat per la Bibliotèca nacionala de França, a posita sul
sit Gallica:

https://gallica.bnf.fr/ark:/12148/bpt6k160327/f641.item

La segonda edicion del libre d’Erdsmannsdörffer qu’es la que
publicam, Reimwörterbuch der Trobadors, foguèt numerizada
per Google a l’Universitat de Harvard e botada a posita sus
l’Internet Archive:

https://archive.org/details/reimwrterbuchde00erdmgoog

Cal notar que la numerizacion compta dos còps las paginas 68
a 77 e 106 a 115, avèm tirats los duplicata d’aquela edicion.

La critica per Oskar Schultz-Gora (1860-1942) pareguèt dins
lo  Literaturblatt für germanische und romanische Philologie
n°12 (1897) e foguèt numerizada per Google, e publicada sus
l’Internet archive:

https://archive.org/details/bub_gb_NGFAAQAAIAAJ

▪

VITA

(Ernst Erdmannsdörffer)

Pagina seguenta: Acte de maridtage dels parents d’Ernst Erdmannsdörffer.

Die Reime der Trobadors I. Teil

(Edmund Stengel)

Chronique

(Romania, 1895)

Pagina precedenta: Cobèrta de la primièra edicion Die Reime der Trobadors
(1895)

Documents per l’estudi de la lenga occitana

Totes los volums son presentats en occitan e
descargadisses sus:

http://ieoparis.free.fr/delo.html

Una presentacion en anglés de las darrièras parucions se
pòt legir sus:

https://occitanism.wordpress.com

Una presentacion en francés de las darrièras parucions se
pòt legir sus:

https://langue-occitane.blogspot.com

« Nun bietet sich für die genaue
Feststellung der

altprovenzalischen Sprachformen
und Laute ein vorzügliches

Kriterium in dem Reime, dessen
Bedeutung für die philologische
Kritik früher nicht hoch genug

geschätzt wurde. » 

(E. Erdmannsdörffer)

Ernst Erdmannsdörffer
Reimwörterbuch der

Trobadors

